REQUISITOS DE FORMACIÓN DO PERSOAL E REXISTRO DE TRANSACCIÓNS DOS ESTABLECEMENTOS DE VENDA

FORMACIÓN DOS VENDEDORES
Para cumplir coa obliga de que a venda sexa asesorada, os vendedores deberán estar en posesión do correspondente carné de manipulador/aplicador de productos fitosanitarios.
· O vendedor deberá contar con carné cualificado ou fumigador dependendo dos tipos de productos a manipular, debendo haber sempre alguén con carné cualificado para levar a cabo a venda de medios de defensa fitosanitaria.

· O persoal auxiliar deberá contar co carné básico, excluído o persoal que non se adique a venda nin a manipulación dos fitosanitarios de uso profesional.


FIGURA DO TITULADO UNIVERSITARIO INCRITO COMO ASESOR
Os  distribuidores, vendedores e demais operadores comerciais de produtos fitosanitarios deberán contar cun técnico con titulación universitaria habilitante incrito no ROPO na sección de asesoramento para exercer como técnico competente en materia de sanidade vexetal.
Cando o titular ou un empregado do establecemento, poidan acreditar a condición de asesor, esta persoa poderá realizar o asesoramento para o devandito establecemento previa incripción no ROPO na sección correspondente.
 A continuación enuméranse os contidos mínimos que deberá reunir o documento contractual para poder ser considerado válido a efectos do cumprimento coa normativa sectorial de aplicación:
· Partes asinantes: o contrato deberá ser asinado polo titular ou responsable legal do establecemento e o técnico con titulación habilitante inscrito no ROPO na sección de asesores fitosanitarios. Deberán quedar claras as identidades de ambas as dúas  partes involucradas. Non será válida aquela relación contractual no que a figura  do técnico sexa unha persoa xurídica.

· Centro de traballo: Deberá figurar o enderezo do establecemento onde o técnico preste os seus servizos habitualmente. Cando o traballador preste os seus servizos de forma habitual den diferentes establecementos da mesma empresa farase constar esta circunstancia.

· Prazo de execución: poderá ser un prazo indefinido ou ben definido. Neste último caso deberase precisar a data de comezo e de finalización ou a duración  previsible da relación contractual. Cando a relación laboral se extinga antes do transcurso dos prazos indicados, o titular ou responsable legal do establecemento deberá facilitar a información aos servizos oficiais antes da extinción do contrato de traballo.

· Obrigas das partes: neste apartado definirase o tipo de asesoramento e as funcións a desenvolver polo técnico con titulación habilitante no sector subministrador. Este asesoramento deberá quedar reflexado documentalmente.

· Dereito de desistimento do contrato: deberase indicar a forma en que ambas partes poden resolver o contrato.

· Xurisdicción aplicable: as disconformidades ou irregularidades que se formulen ou plantexen entre as partes asinantes do documento contractual deberán ser dirimidas nas instancias competentes polos órganos xurisdicionais en materia laboral. 


REXISTRO DE TRANSACCIÓNS CON PRODUTOS FITOSANITARIOS
O LOM substitúese  por un Rexistro de transaccións  con produtos  fitosanitarios no que se anotarán TODAS as operacións de entrega a un terceiro, a título oneroso ou gratuíto, de todos os PPF independentemente da súa clasificación toxicolóxica.
Anotaranse os seguintes datos:
· Data da transacción
· Identificación do produto fitosanitario (Nome comercial, Número de Rexistro, Número de lote, clasificación toxicolóxica)
· Cantidade de produto  obxecto da transacción
· Identificación do subministrador ou do comprador

